
«Երևանի քաղաքապետին լիազորություն վերապահելու մասին»  ՀՀ կառավարության որոշման
վերաբերյալ ստացված դիտողությունների և առաջարկությունների

	1  ՀՀ արդարադատության նախարարություն
	25.10.2022թ.

	
	N /27.3/47237-2022

	[bookmark: _GoBack] «Երևանի քաղաքապետին լիազորություն վերապահելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից դիտողություններ և առաջարկություններ առկա չեն։

	 Ընդունվել է ի գիտություն:

	 

	2. ՀՀ ֆինանսների նախարարություն Կադաստրի կոմիտե
	27.10.2022թ.

	
	N 01/11-4/18694-2022

	ՀՀ ֆինանսների նախարարությունն ուսումնասիրել է «Երևանի քաղաքապետին լիազորություն վերապահելու մաuին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	 Ընդունվել է ի գիտություն:
 

	3.  ՀՀ արտակարգ իրավիճակների նախարարություն
	26.10.2022թ.

	
	N 01/01.1/7369-2022

	 Արտակարգ իրավիճակների նախարարությունը «Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ  առաջարկություններ և դիտողություններ չունի:
	   Ընդունվել է ի գիտություն:



 
	 

	4. Քաղաքաշինության կոմիտե 
	28.10.2022թ.

	
	N 01/27.4/11993-2022

	 Ուսումնասիրելով «Երևանի  քաղաքապետին լիազորություն վերապահելու մաuին»                                                    ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը. 
hաշվի առնելով անբավարար տեխնիկական վիճակում գտնվող բնակֆոնդի հիմնախնդրի կանոնակարգումը միայն սեփականատերերի կամ միայն պետական միջոցների հաշվին լուծելու ոչ իրատեսական լինելու հանգամանքը, ՀՀ քաղաքաշինության կոմիտեի կողմից մշակվել և                   ՀՀ կառավարության 2021 թվականի մարտի 18-ի N376-Լ որոշմամբ հաստատվել է անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգման հայեցակարգը (այսուհետ՝ Հայեցակարգ) և դրանից բխող միջոցառումների ծրագիրը: 
Հայեցակարգի հիմնական նպատակն անբավարար տեխնիկական վիճակում գտնվող բնակֆոնդի հիմնախնդրի կանոնակարգման համար իրավական հիմքերի ստեղծումն է՝ Հայեցակարգից բխող միջոցառումների ծրագրում ներառված իրավական ակտերի մշակման միջոցով, հիմնախնդրի կանոնակարգման համար լուծումների առաջադրումը, պետական քաղաքականության հիմնական մոտեցումների հստակեցումը և այդ մոտեցումների արդյունավետությունը, հասցեականությունը, առաջնահերթությունների ապահովումը: 
Հայեցակարգի առանցքային դրույթներից մեկն այն է, որ մշակվող պետական քաղաքականությունը պետք է նպաստի սեփականատերերի մասնակցային գործընթացին և խրախուսի հիմնախնդրի կանոնակարգումը հնարավորինս կառուցապատման ներդրումային ծրագրերի շրջանակներում դիտարկելու հնարավորությունը՝ նմանատիպ ծրագրերի իրականացման համար ներդրումների և գործարարության համար բարենպաստ միջավայրի ստեղծման եղանակով:  
Հաշվի առնելով վերոգրյալն, ինչպես նաև կարևորելով անբավարար տեխնիկական վիճակում գտնվող բնակֆոնդում բնակվող քաղաքացիների անվտանգությունն ապահովելու և հետագա անկանխատեսելի հետևանքներից խուսափելու անհրաժեշտությունը՝                                ՀՀ քաղաքաշինության կոմիտեն ողջունում է անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգմանն ուղղված յուրաքանչյուր, այդ թվում՝ այս նախաձեռնությունը:
Այդուհանդերձ, Նախագծի վերաբերյալ առկա են հետևյալ դիտարկումները՝
1.  Նախագծի հիմնավորման մեջ՝
1) նշվում է, որ մշակվել է Երևան քաղաքի Արզումանյան փողոցի N10 և N17 հասցեների վթարային շենքերի և հարակից բակային տարածքում վթարային շենքի քանդման և տեղում նորի կառուցման քաղաքաշինական ծրագիր: Սակայն Նախագծի փաթեթում նշված ծրագրի բացակայության պատճառով հնարավոր չէ դիրքորոշում հայտնել ինչպես դրա, այնպես էլ Նախագծի վերաբերյալ: Պարզ չէ, թե ում կողմից է մշակված ծրագիրը, ինչ ծավալներ է այն ընդգրկում, արդյոք հավանության է արժանացել ՀՀ կառավարության կամ Երևանի քաղաքապետարանի կողմից,
2) նշված չէ, թե երբ և ում կողմից է ուսումնասիրվել շենքերի տեխնիկական վիճակը և գնահատվել քանդման ենթակա՝ 4-րդ աստիճանի վնասվածության, 
3) անդրադարձ կատարված չէ, թե ինչպես է կատարվել կառուցապատող ընկերության ընտրությունը, կամ ընտրություն եղել է, թե կառուցապատողն է ներկայացրել ծրագրային առաջարկ,
4) հղում է կատարված Երևանի քաղաքապետի 2015 թվականի օգոստոսի 26-ի                 N2658-Ա որոշմամբ հաստատված՝ Երևան քաղաքի 3-րդ և 4-րդ կարգի վթարայնություն ունեցող բազմաբնակարան շենքերի հիմնախնդիրների լուծման ծրագրին և Երևան քաղաքի ավագանու 2013 թվականի դեկտեմբերի 10-ի N85-Ն որոշմամբ հաստատված՝ Երևանի զարգացման                       2014-2017 թվականների քառամյա ծրագրին, որին հղում կատարելու անհրաժեշտությունը՝ այդ փաստաթղթերի ժամկետներով պայմանավորված, մեր դիտարկմամբ բացակայում է: 
Ըստ այդմ, Նախագծի հիմնավորումը նշված դիտարկումների հիման վրա լրամշակման կարիք ունի:
2.  «Հանրության գերակա շահերի ապահովման նպատակով սեփականության օտարման մասին» օրենքի (այսուհետ՝ Օրենք) 7-րդ հոդվածի՝
- 1-ին մասի համաձայն հասարակության և պետության կարիքների համար սեփականությունն օտարվում է միայն ՀՀ կառավարության կողմից օտարման նպատակը բացառիկ՝ գերակա հանրային շահ ճանաչելու դեպքում, 
-  2-րդ մասի համաձայն բացառիկ` գերակա հանրային շահ ճանաչելու մասին ՀՀ կառավարության որոշման մեջ նշվում են նույն մասով թվարկված տվյալներ:
      Հաշվի առնելով նշվածն առաջարկվում է՝
1. Նախագծի 2-րդ կետը խմբագրել, քանի որ Օրենքի դրույթների ուղղակի մեկնաբանությունից բխում է, որ գերակա հանրային շահ է ճանաչվում նպատակը, այլ ոչ թե գույքը կամ տարածքը,


























 2. Նախագծում ներառել նաև Օրենքի 2-րդ մասով թվարկված տվյալները:
	   




ՀՀ կառավարության 2021 թվականի մարտի 18-ի N376-Լ որոշման Հավելված 2-ի 5-րդ կետի համաձայն «Ուժեղացման-վերակառուցման և քանդման ենթակա՝ վթարային բնակարանային ֆոնդից քաղաքացիների վերաբնակեցման կարգը սահմանելու մասին» ՀՀ կառավարության որոշման նախագիծը ՀՀ վարչապետի աշխատակազմ  ներկայացնելու համար սահմանվել է ժամկետ մինչև 2023 թվականի հուլիսի 3-րդ տասնօրյակ: 
Սակայն սույն նախագծով նախատեսվում է հրատապ լուծում տալ նշված շենքերի բնակիչների վերաբնակեցման խնդրին: 







































1)Ընդունվել է մասնակի, 
Նշվածի կապակցությամբ հայտնում եմ, որ <<Հանրության գերակա շահերի ապահովման նպատակով սեփականության օտարման մասին>> օրենքի /Այսուհետ՝ Օրենք/ 4-րդ հոդվածի 2-ին մասի զ/ ենթակետի համաձայն  գերակա հանրային շահը կարող է հետապնդել հետևյալ նպատակները՝ էներգետիկայի, հեռահաղորդակցության, ջրամատակարարման, ջրահեռացման, ջերմամատակարարման, քաղաքաշինական, ընդերքի հետախուզման, ընդերքօգտագործման, տրանսպորտի, հաղորդակցության ուղիների կամ բնակավայրերի ենթակառուցվածքների զարգացման բնագավառում համապետական կամ համայնքային կամ միջհամայնքային կարևոր նշանակություն ունեցող ծրագրերի իրականացման ապահովումը  և է) ենթակետի համաձայն հանրային շահը կարող է հետապնդել նաև անձանց կյանքի, առողջության կամ սեփականության պաշտպանությունը:
Հաշվի առնելով նշվածը կատարվել է համապատասխան  լրացում հիմնավորման մեջ:
[bookmark: _Hlk118122660]2) Կցվում են <<Հուսալի Կամար>>  ՍՊԸ  ընկերության կողմից 25/10/2018 թ. թիվ 132/18 և 05/04/2019 թ. թիվ 32/19 եզրակացությունները:
Հիմնավորման մեջ կատարվել է համապատասխան լրացում:
3) Հաշվի առնելով, որ ծրագրի իրականացման համար աճուրդային կամ մրցույթային որևէ պարտադիր պայման սահմանված չէ  և հաշվի առնելով <<ՄԼ Մայնինգ>> ՍՊ ընկերության կողմից հանրապետությունում իրականացվող լայնածավալ  քաղաքաշինական/կառուցապատման գործունեությունը, քաղաքապետարանի կողմից առաջարկություն է արվել վերջինիս:
Սույն նախագիծը ընդունվելու պարագայում կնքվելիք պայմանագրով կսահմանվի պետության և ընկերության իրավունքները և պարտականությունները:
4) Ընդունվել է, հիմնավորման  մեջ կատարվել է փոփոխություն:
2.Չի ընդունվել, քանի որ սույն նախագծով հանրության գերակա շահ չի ճանաչվում, այլ լիազորություն է վերապահվում Երևանի քաղաքապետին՝ կնքելու Օրենքի 7-րդ հոդվածի 3-րդ մասով սահմանված պայմանագիրը, որը պետք է կցվի հանրության գերակա շահ  ճանաչված կառավարության որոշման նախագծին: Հանրության գերակա շահ  ճանաչելու մասին  կառավարության որոշման նախագծի մեջ արդեն կնշվեն Օրենքի 7-րդ հոդվածքվ սահմանված տեղեկատվությունը:



1.Չի ընդունվել։
 Օրենքի 2-րդ հոդվածի համաձայն օրենքի գործողությունը տարածվում է ֆիզիկական և իրավաբանական անձանց, ինչպես նաև համայնքներին (այսուհետ՝ սեփականատերեր) սեփականության իրավունքով պատկանող և Հայաստանի Հանրապետությունում գտնվող կամ Հայաստանի Հանրապետությունում օրենքով սահմանված կարգով պետական գրանցում ստացած կամ հաշվառված սեփականության իրավունքի բոլոր օբյեկտների (անշարժ կամ շարժական գույք, գույքային իրավունքներ, արժեթղթեր և այլն) վրա (այսուհետ՝ օտարվող սեփականություն): 
Օրենքի 4-րդ հոդվածի 1-ին մասի  համաձայն հանրության շահը պետք է գերակա լինի օտարվող սեփականության սեփականատիրոջ շահերից, 
Օրենքի 4-րդ հոդվածի 2-րդ մասով սահմանվում են այն նպատակները ինչը կարող է հետապնդել գերակա հանրային շահը։ 
Վերլուծելով թվարկված հոդվածները, ինչպես նաև Օրենքի դրույթները կարելի է հանգել, որ հանրային շահը, որը հետապնդում է Օրենքով հստակ սահմանած նպատակները գերակայում է օտարվող սեփականության սեփականատիրոջ շահից, հետևաբար <<տարածքի նկատմամբ հանրային գերակա շահ ճանաչել>> նկատի է առնվում, որ տարածքում ընդգրկված սեփականության սեփականատիրոջ շահերի նկատմամբ գերակայում է հանրային շահը։
Չի ընդունվել:
Օրենքի 7-րդ հոդվածի 2-րդ մասով սահմանված տվյալները կլրացվեն հանրության գերակա շահ  ճանաչելու մասին  կառավարության որոշման նախագծի մեջ: 

	5. Կադաստրի կոմիտե
	20.09.2022թ.

	
	N 01/8-1/16381-2022

	   Ի պատասխան ՀՀ վարչապետի աշխատակազմի ղեկավարի 2022 թվականի հոկտեմբերի 20-ի N 02/12.63/34437-2022 գրության՝ հայտնում ենք, որ «Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:   
	  Ընդունվել է ի գիտություն:

	 

	
	
	 

	
	
	

	
	
	

	
	
	



